خپل حقوق وپیژنئ
د ډسمبر 3, 2025 تر نېټې پورې

په دې سند کې شامل معلومات ستاسو د حقونو په اړه د کډوال په توګه په متحده ایالاتوکې د پوهاوي لپاره وړاندې شوي دي، د ټرمپ ادارې د هغه امر په رڼا کې چې د جنوري 20, 2021 څخه تر فبروري 20, 2025 پورې متحده ایالاتو ته داخل شوي ټولو کډوالو لپاره د ثانوي بیاکتنو او مرکو غوښتنه کوي. دا باید په هېڅ ډول د قانوني مشورې په توګه ونه ګڼل شي.

· که تاسو یو کډوال یاست او په متحده ایالاتو کې اوسیږئ، نو ستاسو قانوني حیثیت هماغسې پاتې کېږي تر څو او یا تر هغه وخته پورې چې د متحده ایالاتو حکومت د قانوني بهیر له لارې هغه له تاسو څخه وا نه خلي. 
· که تاسو کډوال یاست، نو تاسو کولی شئ په خپلې ټولنې او د متحده ایالاتو په دننه کې په ازاد ډول سفر وکړئ. خو اوس مهال ښايي له متحده ایالاتو څخه بهر سفر کول ښه نظر ونه وي، ځکه کېدای شي بېرته هېواد ته د داخلېدو اجازه درکړل نه شي. که چېرې تاسو د بیړنیو دلیلونو له امله سفر ته اړ یاست، نو له متحده ایالاتو څخه د وتلو مخکې باید د کډوالۍ له یوه وکیل سره سلا مشوره وکړئ. 
·  که تاسو د سفر پرېکړه وکړئ، نو د سفر له پیلولو مخکې د بیړني حالت لپاره د سفر د چمتووالي پلان جوړولو په اړه غور وکړئ. تل خپل اسناد له ځان سره وساتئ، چې پکې د ایالت پېژندپاڼه (State ID)، شین کارت (Green Card)، او/یا /
I-94 د کډوالۍ د سفر اسناد شامل وي. 
· لکه څنګه چې موږ د بیا مرکې بهیر په اړه نور معلومات زده کوو، دا مهمه ده چې د USCIS رسمي لیکونو ته پام وکړئ. که تاسو ډاډه نه یاست چې څه شی دی، نو هغه له خپلې بیا مېشتونې ادارې استازي یا د کډوالۍ له وکیل سره شریک کړئ. که تاسو وکیل ونه لرئ، نو د ACLU لارښوونې لري چې څنګه وکیل ترلاسه کولای شئ. تاسو کولی شئ د 
National Immigration Legal Services Directory څخه هم لیدنه وکړئ، چې د Immigration Advocates Network لخوا پرمخ وړل کېږي، ترڅو د خپل ایالت له مخې د قانوني خدمتونو وړاندې کوونکي ومومئ. 
· هوښیار پاتې شئ او د خپل شاوخوا حالاتو څخه خبر اوسئ. 
· که د فدرالي تحقیقاتو ادارې (FBI) او/یا د کورنیو امنیتو وزارت (DHS) د کډوالۍ د ګمرکونو د اجرااتو اداره (ICE) استازي ستاسو کور ته د وارنټ پرته د خبرو لپاره راشي، تاسو دا حق لرئ چې:
· دروازه مه خلاصوئ
· خاموش پاتې شئ
· وکیل ته زنګ ووهئ
· د ژباړونکي غوښتنه وکړئ
· ستاسو د کډوالۍ حیثیت تاسو ته په متحده ایالاتو کې قانوني حیثیت درکوي، او ستاسو محلي پولیس د ټولنې د غړي په توګه ستاسو خدمت کوي او کله چې اړتیا ولرئ تاسو ساتنه کوي. که تاسو د یوې جرم قرباني یاست یا په خطر کې یاست، باید سمدستي پولیسو ته زنګ ووهئ – 911.
· تاسو د دې اساسي حق لرئ چې خپله دیني عقیده ترسره کړئ. تاسو حق لرئ چې د عبادت ځای ته ولاړ شئ، وعظونه او مذهبي درسونه واورئ، په ټولنیزو فعالیتونو کې برخه واخلئ، او په عامه ځایونو کې لمونځ وکړئ.
· فدرالي قوانین د ملي اصل، قومیت، دین، یا تابعیت پر اساس تبعیض منع کوي. تاسو په کاري ځای کې د استخدام، دندې ټاکلو، یا دنده له لاسه ورکولو په اړه د تبعیض سره مخ کېدای نشئ.
· قانون ستاسو په لور دی ترڅو تاسو وساتي.
